
Capta. Quod pro subuentione mercatorum Crete capitaneo galearum Ale-
xandrie eundo ad ulagium, capiat in Cretam secundum usum; in reditu uero
galearum ipsarum sit in libertate capitanei capiendi uel non capiendi sicut sibi
uidebitur pro securitate galearum. Et quia incertum est, si capitaneus in reditu
capiet ibi, ex quo mercatores damna maxima possent incurrere nisi prouideatur,
mandetur nostro capitaneo Culfi quod sine manifesto periculo et preiuditio galea-
rum sibi commissarum in exitu galearum Alexandrie de Venecijs postquam ipse
valee recesserint de Mothono elapsis decem diebus postea ire debeat, cum galeis
sibt commissis uel illa parte que sibi uidebitur in Cretam, ad lenuandum nostros
mercatores et mercationes suas et eos et mercationes conducat usque Mothonum,
que mercationes de Mothono postea non possint conduci Venecias nisi cum
galeis Alexandrie. Et ultra hoc ut non deficiat nostra subuentio ipsis mercato-
ribus scribatur duche et consiliarijs Crete quod omnes mercationes que fuerint
sibi presentate, post recessum galearum Culfi usque dies XX mensis Octubris,
permittant conduci Venecias uel Mothonum cum nauigijs disarmatis, sicut melius
uidebitur mercatoribus. In casu uero quo dicte mercationes de Mothono leuari
non possent per galeas Alexandrie mandetur dicto capitaneo Culfi, quod transa-
ctis ultra omnibus armatis de mercato pro ueniendo Venecias, debeat ire ad
lenandum dictos mercatores et mercationes cum suis galeis et ipsos conducere
Venecias, omni causa postposita, declarando quod de mercationibus conducendis
per galeas Culfi Mothonum, uel postea post recessum galearum Culfi, ut est
dictum. Soluatur de 1llis que leuabuntur per galeas Alexandrie solis debeat nabu-
lum solitum Crete et quantum plus et declarando etiam sicut est justum quod
si de mercationibus predictis conduceretur Venecias cum nauigijs disarmatis,
ante aduentum galearum Alexandrie, quod extraordinarij teneantur ipsas ponere

in soluo in uno magazeno, donec uenerint galee Alexandrie Venecias. Uerum si
dicte galee Alexandrie capient in Cretam et monstrabunt plazam duche et con-
siliarijs Crete, ordinetur quod habeant nabulum suum de mercationibus que fue-
rint conducte Venecias cum nauigijs disarmatis, apportantibus ipsis litteras
ipsorum duche et consiliariorum, continentium de plaza et quantitate que

lenari potuisset.

Capta in Rogatis die ultimo Junij.

Cum Angelus Suriano fidelis noster exponat quod tempore regiminis nobilis
uiri ser Zuffredi Mauroceno duche Crete fuerit ei deliberatum monasterium de la
Paze, positum in partibus sexterij Rethimi per annos quinquaginta octo secun-
dum usum soluendo omni anno communi Candide in duabus pagis vperpera
curencia in Cretam 3g1. Et sicut asserit inuenit illud monasterium disipatum et
male 1n ordine, taliter quod nec terenum nec uilanos habebat et cum maximo
labore et expensis iam elapsis quinque annis recuperauit multos uilanos et terena,
et tamen maior pars restat recuperari sicut continetur in expositione eius. Et
inter alios uillanos qui spectent sibi nomine dicti monasteri), sic quidam Jam
Culeli filius Georgij Culeli uillanus dicti monasterij, sicut dicit, qui Jani, dum
habitaret in burgo castri Priotisse et uideretur quod ducha Crete ser Phylippus
Aurio uolebat dare et diuidere certa terena aliquibus franchis ad seminandum,
fecit se franchum et mutauit sibi nomen, faciens se scribi Jani Perdicari non
existente tunc ibi aliquo contradicente ei, ex quo, propter scripturam factam de
dicto Jani, qui sibi mutauit nomen, jura dicti monasterij sunt peritura nisi inter-
ueniat subuentio ducalis dominij, nam ubi erat uillanus dicti monasterij, fecit se



